
[...] [die] [un]mazen arbeit.

nu hat ir betwngen.

die kriechen unde die ungeren.
ruczen u[n]de beheim[lant].

die grimmen sahshen allesamet.
beieren [unde] [...] [swa]be.

unde alle die in duscher erdin waren.
wasconie unde en[ge]lant.

stant bedalle [i]n [sin]er hant.
hyspania unser [riche]

dienet ime forhtliche.

suenne er sich des wolde gelouben.
[nu] [ist] [er] [dike] verhowen.
unde ist kumen in sin alder.

nu mobhte er sich wol behalden.
unde sconede siner wizze.

unde lize ivch da heime sizzen.

ob iz der fursten willen werre.

des wolde ich dich gerne vragen herre.
DeR herzoge do sprach.

“ez enist mir niht ungemach.

ez ist ein vro=wede der cristenheite.
unde ist ein suze arbeit.

ez ist ein drost der sele.

diu nekumet nimer mere

in dikeni helle wize.

suer gode dienet mit vlize.

wenes du nu daz ez der keiser du.
got uorderet ez ime zu.

sinen boden uon himele.

sendet er zu deme kunenge.

der gebudet ime die heruart.

so nist des dehein rat.

wir nehelfen ime dar zu.
ungewizzen ist ez dir nu.

der warheite wirdes du wol innen.
wilt du die cristenheit minnen.
ich wil die werliche sagen.

deme keisere mac nieman gescaden.
got ist selbe mit ime.

er gibet ime craft unde sinne.

unde gesterket in dar zu.

beide spad® unde vru.

karle ist der durste man.

uon deme ich iegehorde sagen.

scaz ist ime ummere.

er uersmahet lugenere.

er hazzet alle bosheit.

er scaffet der sele gewarheit.

den lib furet er veile.

[unf] alle[n] [z]eheile.

be[halde]n wir die {ele.

er negeret nibht mere.”

[Planscanddiz] der alde|.]

[vil] liftecliche er fich konde [erhalden][.]
“du [re]def wol” {prach [er] [herre][.]
[wir] [fculen] [dir] fin [danken] [gerne][.]
daz dir din [h]er[re] [li]eb [if ]t.
und|e] [daz] [du] [ime] gedruwe bift[.]
Jol[te] [ich] die wlal] [han][/]

[{o] [ne] [...] [ich] [nie] [nehei]nen [man][.]
der ich o gerne were.

wie ge[rne] [ic]b [in] [no]ch gefebe.
er hat [manege] [tugent] [gute][]

er [hat] herlich gemute.

er hat kuneclich leben.

un[de] hat wife ratgeben.

{ie beherten ime groz ere.

nu fage mir ouch mere

waz meinet aber daz.

do unfer rede wol werendet waf.

do quam rulant.

er hate einen aphel andir hant.

mit micheler hohverte.

mit gevazedeme fuerte.

er {prach zu deme edelen kunege.
“herre laz unf dar ubere.

hin zu marfilien.

ich gelege in dernidere.

alirdifche cronen.

geweltige ich dir zu rome.

{ie muzen dine man werden.

oder under difeme guten fuerte erfterben.”
wer hilfet ime dar zu.

oder waz mac er eine gedun.

{ine craft wifte ich gerne.

nu zurne niht lieber herre.

daz ich dich gevragit han.

ich bin leider ein wizic alt man.
Genelun do {prach.

wir haben groz ungemah.

uon rulande. unde olivire.
zuare {agen ich dir.

{ie fint def mudef.

{ie gefadent {ich niemer menifchen \bludef.
die zwelve helfent in dar zu.
{uaz fie zuene wollent dun.
unde alle kerlinge

habent zu in [minn]e.

alde unde iunge.

{ie phlegen grozer [zerunge]

